
Жүк көлігі қызметтеріне тарифтер  индексін құру әдістемесі  (бұдан әрі - Әдістеме) ҚР Статистика агенттігінің 2010-2014 жылдарға арналған Стратегиялық жоспарының 1. «Статистикалық əдіснаманы жəне статистикалық құралды жетілдіру» Стратегиялық бағыт мақсатының 2.2 тармағын іске асыру аясында әзірленген. 
Әдіснамалық негізі «Өндірушілер бағасының индексі жөніндегі  нұсқау: теория және тәжірибе» ХЕҰ/ХВҚ/ЭЫДҰ/ЕУРОСТАТ/БҰҰ/ Дүниежүзілік банк басып шығарған), республика экономикасының және зерттелетін экономикалық қызмет түрінің ерекшеліктерін ескере отырып, бейімделген стандарттары және ұсыныстары болып табылады. 

Әдістеме жүк көлігі қызметтеріне тарифтердің өзгеруіне жалпымемлекеттік статистикалық байқауды ұйымдастыру және өткізу, бағалар индексін және қажетті іріктелген жиынтықтарды қалыптастыру тәртібін регламенттейді. Әдістеме өңірлік статистика органдарының пайдаланылуы үшін міндетті. 

Осы Әдістеменің қолданысқа енгізілуімен, мұның алдында қолданыста болған: 

1. Мемлекеттік статистиканы жетілдіру жөніндегі Әдіснамалық кеңес 1999 жылғы 7 қазанда №10-21-03 бекіткен «Қазақстан Республикасының көліктің барлық түрлерімен жүк тасымалдау тарифтерінің индексін құру әдістемесінің»;

2. Төрағаның  орынбасары 2000 жылғы 27 наурызда № 06-6-1 бекіткен «Көліктің барлық түрлерімен жүк тасымалдау тарифтерінің серпініне байқау ұйымдастыру және тарифтер индекстерін есептеу жөніндегі нұсқаудың» күші жойылады. 

1. Негізгі ережелер мен ұғымдар
Жаhандану жағдайында және Қазақстан аумағының ұлан-байтақ екенін ескере отырып, мемлекеттің және экономиканың бәсекеге қабілеттілігі көбінесе көлік-коммуникация кешенінің тиімді қызметіне байланысты.    
Қазақстан Республикасының көлігі – бұл оның аумағында тіркелген темір жол, автомобиль, теңіз, ішкі су, әуе, қалалық электр, сонымен қатар метрополитен, сондай-ақ Қазақстан Республикасының аумағындағы магистралдық труба-құбыр көлігі.  
Құбыр көлігі – құбыр желілері бойынша тасымалды қамтамасыз ететін көлік түрі.

Темір жол көлігі  – темір жолдармен тасымалды қамтамасыз ететін  көлік түрі. 
Автомобиль көлiгi – негізгі қызмет саласы жолаушыларды, жолжүкті, жүктер мен почта тасымалын ұйымдастыру және жүзеге асыру болып табылатын көлік түрі.

Ішкі су көлігі – ішкі су жолдарында кеме қатынасын және кеме қатынасына байланысты өзге де қызметтi жүзеге асыратын көлiк түрi. 

Әуе көлігі – әуе кеңістігінде тасымалды қамтамасыз ететін көлiк түрi. 

Еліміздің көлік жүйесі, оның қызметіне төлем қабілеттілігіне сұранысты қамтамасыз ете отырып, жүктер және жолаушылар ағымының тасымалын жүзеге асыруға бағытталған. 
Көлік қызметі – бұл белгіленген нормалар мен талаптарға сәйкес, тасымалдауда жүкжөнелтуші мен жүк алушының немесе жолаушының қажеттіліктерін қанағаттандыру бойынша көлік қызметін көрсетуді орындаушының жұмыс нәтижесі. 
Көлік қызметін немесе қызмет көрсетуді жүктер және жолаушыларды тасымалдауға мамандандырылған кәсіпорындар және ұйымдар жүзеге асыра алады, және олар үшін негізгі қызмет тасымалдау болып табылмайды (заңды тұлғалар), сондай-ақ заңды тұлға болып қалыптаспаған (жеке тұлғалар) жеке кәсіпкерлікпен айналысатын азаматтар. 
Статистикалық бизнес-тіркелім Қазақстан Республикасының аумағында тіркелген дара кәсіпкерлер және заңды тұлғалар, олардың жекелеген бөлімшелері туралы ақпаратты қамтиды.  
Көлік кәсіпорны – бұл Қазақстан Республикасының заңнамасына сәйкес әрекет ететін, жүктерді тасымалдау, техникалық қызмет көрсету және көлік құралдарын жөндеу жөнінде  шаруашылық - коммерциялық қызметпен айналысатын заңды тұлға. 
Жүктерді тасымалдау – жүктерді жөнелту орнынан межелі орынға жеткізу мақсатында орындалатын тасымалдаушы, жүкжөнелтуші және жүк алушының өзара байланысты іс-әрекеттерінің жиынтығы. 
Жүк –жүк көлігінің белгілі бір түрінің тиісті жылжымалы құрамымен тасымалдауға қабылданған мүлiк.
Қатынас түрлері – жөнелту және межелі орындар арасында жүк тасымалдау бағыттары,  олар: 

халықаралық – Қазақстан Республикасы және шет ел мемлекеттері арасында және (немесе) Қазақстан Республикасы арқылы транзитпен тасымалдау;

қалааралық (республика iшiлiк) – республика шегінде жөнелту және межелі орынға дейін тасымалдау;

қаламаңылық – қаламаңылық аймақта тасымалдау;

қалалық - қаланың белгiленген шекарасы шегiнде тасымалдау.
Жаппай байқау зерттелетін жиынтықтардың барлық бірліктерін зерттеуді қарастырады. 
Іріктеме зерттеу барлық жиынтықтардың жалпы сипаттамаларын жорамалдауға болатын, жиынтықтардың кейбір бөліктерін зерттеуді қарастырады.  
Базалық кәсіпорын – ондағы бағаларды тіркеу үшін репрезентативті іріктеліп алынған байқау объектісі. 

 
Бағаларды (тарифтерді) тіркеу – базалық кәсіпорындардың іріктемелі репрезентативті жиынтығы бойынша өткізілетін тауарлар (қызметтер) бағаларының деңгейі туралы ақпараттарды жинау әдісі. Әртүрлі көлік түрлерімен жүк тасымалдау тарифтерін тіркеу базалық кәсіпорындардың статистикалық нысанды толтыру жолымен жүргізіледі. 
Тіркеу бағасы – тауардың (қызметтің) нақты түріне, сапасына, сату шарттары және оған нақты белгіленген уақыт кезеңіне төленген ақша бірлігінің саны. 

Өкіл-тауар (қызмет) - тауардың (қызметтің) сапасы мен негізгі тұтынушылық қасиетіне әсер етпейтін және тұтынушылық белгісі бойынша біркелкі, бір-бірінен болмашы өзгешелігімен ерекшелінетін тауар тобындағы белгілі тауар түрлерінің жиынтығы. 

 Айрықшалау –бағаны тіркеу үшін таңдап алынған жекелеген тауарды (қызметті) түрлендіруге арналған суреттеме немесе сипаттамалардың тізбесі. 

Салмақтау – жеке элементтердің қосындысы сияқты, олардың әрқайсысына белгілі бір мән немесе салмақ берілетін, жиынтық көрсеткішті алу үшін индекстік есептеуде қолданылатын рәсім. 

Салмақтау схемасы – нақты қызметтердің олардың жалпы көліміндегі салмақтық үлесі. 
Жеке (қарапайым) баға индексi зерттелетін жиынтықтың бiр ғана элементi бағаларының өзгерiсiн көрсетедi және жеке құбылыстардың сипаттамасы үшін пайдаланылады. 
Агрегатталған баға индексі – бұл тұтастай және жеке баға индекстерінің негізінде құрылатын жекелеген кіші топ, топ немесе жалпы зерттелетін құбылыс бойынша баға өзгерісін сипаттайтын индекс.
Тариф – әр түрлі қызметтерге немесе белгілі бір жасалған әрекетке төлем мөлшерін анықтайтын мөлшерлемелер жүйесі. 
Жолаушыларды тасымалдау тарифтерінің өзгеруі белгілі бағыттар бойынша халықтың әртүрлі құрлық, су және әуе көлігімен жүруіне бағаларды (тарифтерді) тіркеу жолымен, тұтынушылар бағаларының индексін құру шегінде есепке алынады. Жүк көлігі қызметтері тарифтерінің индексін құру мақсаты үшін заңды тұлғалар жүзеге асыратын және экономикалық қызмет түрі басқа заңды тұлғаларға көрсетілетін жүк тасымалдау бойынша қызметтер саласы ғана қаралады. 
Жүк көлігі қызметінің тарифтері – мөлшерлемелер жүйесі (тасу төлемдері) және көлік кәсіпорындарының жүкті тасымалдағаны үшін оның тұтынушыларынан алған алымы. Нақты тасу төлемдері белгіленген тарифке сәйкес анықталады, оның деңгейі әртүрлі көлік түрлерінде тасымалдың параметрлері мен шарттарына байланысты, бірақ оған тиеу-түсіру операциялары үшін және жүкті сақтау үшін төлемдері қосылмайды.  
Темір жол тарифі – темір жол көлігімен жүкті, жолжүкті және почтаны тасымалдау төлемінің тарифі. Көптеген елдердегідей Қазақстанда да темір жол тарифтері, табиғи монополиялар өнімдерінің бағалары сияқты, мемлекетпен реттеледі.

Автомобиль тарифі – автомобиль көлігімен жүктерді тасымалдау төлемінің тарифі. 

Құбыр тарифі – құбыр кәсіпорындарының тарифтік аймақ шегінде (бір орыннан келесі орынға дейін) өнімдерді тасымалдағаны үшін алатын тарифі. 

Темір жол жүк тарифтерінің мөлшері тасымал қашықтығына, жылжымалы құрамының түріне және жөнелтілетін жүктің мөлшеріне, әуе көлігі тарифтері – тасымал қашықтығы мен класс тарифіне, автомобиль тарифтері – жүктің сыныбына, машинаның жүк көтергіштігіне, тасымалдың алыстығы немесе ұзақтығына, өзен және теңіз тасымалы тарифтері -  табиғи-климаттық факторларға және жүзу мерзімдеріне байланысты. 
Жүк көлігі қызметі тарифтерінің индексі – жүк көлігінің әртүрлі түрлерімен  жүк тасымалдау бойынша қызметтерге тарифтердің өзгеруін сипаттайтын салыстырмалы көрсеткіш. Әртүрлі белгілері (жүктің түрі, жеткізу жылдамдығы, жылжымалы құрамының түрі және басқалары) бойынша белгілі уақыт кезеңінде тасымалданған жүк құрылымының өзгеруін қоспағандағы тарифтер қозғалысын көрсетеді.  
Тұтастай және көліктің жекелеген түрлері бойынша жүк көлігі қызметтері тарифтерінің индекстері көлік кәсіпорындарының жүкті тасымалдаудан түскен табыстарының өзгеруіндегі бағалық факторларды сипаттау, көлік кәсіпорындары қызметінің тиімділігін бағалау  үшін қолданылады. Статистикалық тәжірибеде жүк тасымалдау бойынша көрсетілген көлік қызметтері көлемін қайта бағалау кезінде дефляторды және ұлттық шоттар жүйесінің тиісті агрегаттарын нақты бағадан салғастырмалыға  есептеу үшін пайдаланылады. 
Қызметтерге тарифтер индекстерін есептеу мақсатында еуропалық статистикалық тәжірибеде тарифтерді анықтау үшін бірнеше әдістер қолданылады: 
1) Жүйелі көрсетілетін қызметтерге тарифтерді тікелей пайдалану. Бұл әдісте байқаудың үдемелі кезеңінде нақты тарифтерді бірдей қызметтерге пайдалану идеалды етіп көсетіледі. Атап айтқанда, бұл бірқатар есепті кезең ішінде ұзақ мерзімді келісім шарт бағалары үнемі жеткізілетін бір немесе өте ұқсас қызметтерге пайдаланған кездегі келісім бағасы. 
2) Жеке дара құн әдісі – индексті құру кезінде пайдаланылатын бағалар құны мен санының агрегатталған көрсеткіштері арқылы бағаланады. Құн бірлігінің алынған мәндері қызмет саласы өнімдерінің біртекті топтамаларында  негізделмеуі мүмкін, сондықтан бұл әдіс аяқталмаған нұсқасы деп қаралады.     
3) Баға құру компоненттерінің әдісі – байқалатын бағаларға байланыссыз шығарылым компоненттеріне тұтастай қатарды пайдаланумен байланысты. Әрбір баға құрамдас компоненттері бағаларының сомасы болып табылатын (салмақталған немесе салмақталмаған болуы мүмкін), индекске қосылады.  
4) Пайыздық төлем әдісі – баға құру пайыздық төлемге негізделгенде.  Баға құру тетігі егер осы қызмет байланысты болатын активтердің құны (немесе басқа тауарлар мен қызметтердің құны) пайызына негізделген жағдайда ғана қолданылады. Бұл әдіс пайыздық төлем және байланысқан көрсеткіштер бағаларының өзгерісі сияқты бақыланады. 
5) Модельді баға жасау  – тарифті сараптық бағалауды талап етеді. Индексті есептеуге арналған деректер тек қана зерттеу үшін қалыптастырылған. Бағалауға кәсіпорынның кез келген қолдағы бар деректері пайдаланылады, бірақ нәтижесінде алынатын баға – шартты. Әдістің негізгі талабы, қызмет көрсету мамандандырылған болып табылуы қажет. 

[image: image11.bmp]
 1 - сызба. Қызметтерге тарифтерді анықтаудың негізгі әдістері 
Бағаларды байқау қызмет көрсетуге қызметтер тарифтерінің тұжырымдамалық жеткілікті индекстерін әзірлеуде неғұрлым маңызды элемент болып табылатындықтан, Қазақстанда жүк тасымалдары тарифтерінің индексін есептеу үшін жүйелі көрсетілетін қызметтер тарифтерін тікелей байқау әдісімен алынатын байқалатын тарифтер пайдаланылады. Кейбір жағдайларда жеке дара құн әдісі пайдаланылады. 

Жүк көлігі қызметтері тарифтеріне жалпы мемлекеттік байқау жүктердің нақты түрлерін белгілі жүктасымалы қатынастары бойынша республиканың көлік кешенін құратын, көліктің әртүрлі түрлерімен тасымалдау тарифтерінің өзгеруін анықтау үшін деректерді алу мақсатында ұйымдастырылған. Нәтижесінде құрылатын тарифтердің индексі өндірістік сипаттағы қызмет көрсету секторының қызметін көрсететін, статистикалық көрсеткішке жатады. 
2. Базалық кәсіпорындар 
Жүк көлігі қызметтеріне тарифтердің өзгеруін байқау республиканың барлық өңірлерінде және Астана, Алматы қалаларында жүзеге асырылады. Жүк көлігі қызметі тарифтерінің өзгеруін байқау үшін олардың барлық жиынтығынан өкілдікті және байқау үшін іріктеліп алынған қызмет түрлерінің тізімі бойынша үнемі статистикалық деректерді алуды қамтамасыз ететін кәсіпорындар таңдалып алынуы қажет. Бұған іріктеудің әртүрлі: жаппай және іріктеме әдістерін қолдану арқылы қол жеткізіледі. 
Республиканың көлік кешенінің әртүрлі секторларында қызмет атқаратын кәсіпорындардың саны бірдей емес. Көліктің темір жол, құбыр, ішкі су, теңіз әуе көліктері түрлерінің белсенді жұмыс істейтін кәсіпорындарының саны (мұнда және бұдан әрі – 2010 жылғы 1 қаңтардағы деректер бойынша) шектеулі және үштен жетіге дейінгі бірлікті құрайды. Сондықтан көліктің барлық түрлерінде автомобиль көлігін қоспағанда, барлық шаруашылық субъектілерін жаппай (іріктеме емес) байқау пайдаланылады. Темір жол көлігінде байқау бас темір жол кәсіпорнында, құбыр көлігінде – құбыржелісінің магистральдық басқармаларында жүргізіледі. Әуе, ішкі су, теңіз көлік түрлерінде, жұмыс істейтін кәсіпорындар санының шектеулілігіне байланысты базалық объектілер тізіміне олардың көлеміне қарамастан, республикада жұмыс істейтін барлық көлік кәсіпорындары  қосылады. 

Көптеген кәсіпорындар автомобиль жүк көлігін ұсынады және олардың қызметтері тарифтерінің деңгейі бәсекелестік нарықтың әсерінен қалыптасады. Республиканың белсенді жұмыс істеп тұрған көлік кәсіпорындарының ішінде автомобиль көлігі басым бөлігін құрайды (88%). Сондықтан, автомобиль көлігі қызметі тарифтерін байқау үшін іріктеме әдісі пайдаланылады. Базалық кәсіпорындардың тізімін құру үшін ақпараттық негіз ретінде Статистикалық бизнес-тіркелім және өзге де құрлық көліктері туралы есептіліктің деректері қолданылады.  Бас жиынтықты негізгі экономикалық қызмет түрі «Автомобиль көлігімен жүк тасымалдау» болып табылатын (Экономикалық қызмет түрінің жалпы жіктеуішінің коды - 49.41) заңды тұлғалар және олардың құрылымдық бөлімшелері құрады. 

Іріктеме жиынтық бас жиынтықтың сипатын толық ұсынуы керек, жүк автотасымалымен айналысатын, шаруашылық жүргізуші субъектілердің қызметін дәлме-дәл көрсетуі тиіс. Базалық кәсіпорындардың тобына барлық меншік және мөлшерлілік нысанындағы, өзінің қызметін тұрақты негізде жүзеге асыратын және нақты өңір үшін едәуір қызмет көлемін көрсететін кәсіпорындар енгізіледі. Бұл айтарлықтай машина паркі бар және уақыт бойы салыстырылатын, бағалық ақпаратты үнемі алуды қамтамасыз етуге мүмкіндік беретін, жүк тасымалы бойынша қызметтің негізгі тапсырыс берушілерімен тұрақты байланысы бар көлік кәсіпорны. 

2-сызба. Базалық жүк көлігі кәсіпорындарының іріктеме желісін құру 
Статистикалық бизнес-тіркелімнің деректері жұмыс істеп тұрған автокөлік кәсіпорындарының құрылымында шағын кәсіпорындар басым (90%) екенін көрсетеді, орта және ірі кәсіпорындар тиісінше 7,6% и 2,4% құрайды. Мұның негізінде базалық кәсіпорындардың тізбесін құру үшін жұмыс істеп тұрған автокөлік кәсіпорындарының жалпы тізімінен олардың жалпы топтары бойынша біріншіден ірі және орта кәсіпорындары іріктеледі. Бұдан әрі бас жиынтықтан белгілі бір белгісі бойынша едәуір үлес салмағы бар оның аса елеулі бірліктерін іріктеуді жобалайтын, негізгі массив әдісі пайдаланылатын шағын автокәсіпорындар енгізіледі. Осындай белгі «жүк тасымалы бойынша көрсетілген қызметтерден түскен табыс» көрсеткіші болып табылады, соның есебінен айтарлықтай көлемдегі жүк тасымалын жүргізетін және осы саладағы зерттеуге барынша ыңғайлы кәсіпорындар іріктеледі. Іріктеме желісіне жүктердің жекелеген түрлерін тасымалдауға мамандандырылуы бойынша, қызмет көрсетудің біршама аз көлемі бар кәсіпорындар қосылуы керек. 
Өңір бойынша базалық кәсіпорындардың жалпы саны жүк көлігінің қызмет түрлерін байқау үшін іріктелген барлық тізім бойынша тарифтер деңгейі туралы деректерді беруді қамтамасыз етуі тиіс. 

Базалық кәсіпорындардың іріктеме желісі жыл сайын талданады және көкейтесті етіледі. Жыл соңында әрбір есеп беруші кәсіпорынның есепті жыл ішінде тарифтер туралы ақпаратты ұсыну жүйелілігін талдау, сондай-ақ көлік кәсіпорындарының жүк тасымалынан алған табыстары туралы статистикалық есептілік деректерінің негізінде базалық кәсіпорындардың тізбесіне көкейтесті сипат беру мен кеңейту жүргізіледі. Іріктемеге жыл ішінде өңірге едәуір қызмет көлемін көрсеткен немесе бұрын баға ақпаратында болмаған жүк түрлерін тасымалдауды жүзеге асырған жаңа кәсіпорындар қосылады. 
Көлік қызметтерінің нарығынан шыққан кәсіпорындар базалық жиынтықтан шығарылады. Байқалатын объектілерді тарату кезінде немесе олардың қайта ұйымдастыруда базалық кәсіпорындар ауыстырылуы мүмкін. Базалық кәсіпорындарды біріктіру немесе оларды кішірейту кезінде байқауға жаңадан құрылған кәсіпорындар қосылады, ал байқаудан шығарылғандары – мынадай ережелерді сақтаумен басқаларына ауыстырылады: 

жүк ағынының қатынасы(бағыты) сақталған болуы тиіс; 

қызметтердің бақыланатын түрлері бойынша тарифтер көлік кәсіпорнының зерттеуден шығып қалғандарында қалыптасқан олардың деңгейінен едәуір ерекшеленбеуі тиіс. 

Көлік кәсіпорындары меншіктің сол ұйымдастыру-құқықтық нысанын ұсынуы тиіс.    

    
3. Тарифтерді зерттеу үшін өкіл-қызметтерді іріктеу  
Жүктерді тасымалдау тарифтерін тіркеу үшін өкіл-қызметтерді іріктеу республикалық және облыстық деңгейлерде жүргізіледі. 
Бірінші кезеңде  жүк көлігі тарифтерінің индексін қалыптастыруға бірыңғай әдісті қамтамасыз ету үшін, қатынас түрлері бойынша әртүрлі көлік түрлерінің қызметі туралы  мемлекеттік статистикалық байқаудың деректері негізінде   жүк көлігі қызметтерінің тізбесі құрылады. Көлік кәсіпорындарының жүк тасымалы бойынша көрсеткен қызметтері үшін алған табыстары туралы деректерді пайдалана отырып, олардың едәуір репрезентативті түрлері іріктеліп алынады. 
Тізбеге жүк ағымының барлық бағыттары (қатынастары) және жүк көлігі үшін едәуір маңызды, кең тараған, тасымалданатын жүк түрлері қосылады. 
   
Іріктеудің негізгі критерийлері мыналар болып табылады: 

көліктің белгілі бір түрі үшін жүк типінің, жүктасымалы бағытының әлеуметтік, экономикалық және стратегиялық маңыздылығы;

қызметтердің жалпы жиынтығындағы таңдап алынған бағыттағы олардың көлемі, жалпыламалығы және жүк тасымалы бойынша (іріктелген жүк түрі бойынша) қызмет көрсетудің жүйелілігі.

Көлік қызметі туралы статистикалық байқау деректерінің негізінде жүк тасымалы бағытының және тасымалданатын жүк түрлерінің көлемі мен маңыздылығын анықтау үшін әрбір көлік түрінің қатынас түрлері бойынша әртүрлі жүк түрлерін тасымалдаудан түскен табыстардың құрылымы анықталады. Көліктің нақты түрі бойынша тарифтерді байқауға қосылатын, жүк тасымалында едәуір көлемді алатын қатынастар мен жүктердің түрлері іріктеледі.  
Темір жол және құбыр көлігі түрлері тарифтерінің серпінін байқауға Қазақстан Республикасының экономикасы үшін едәуір маңызы бар, көбінесе экспорттық-бағдарланған жүк типтері іріктеледі. Бұл астық, оны қайта өңдеу өнімдері, көмір, металдар, мұнай өнімдері, ағаш материалдары және өзге де өнімдерді тасымалдау, мұнай, газды айдау. Темір жол көлігі жүктерінің тізбесі мен атауы теміржол тасымалының жүйесінде пайдаланылатын жүктердің ведомстволық номенклатурасымен келісілген болуы тиіс. 

Көліктің әуе, теңіз және өзен түрлерінде тарифтерді жүйелі зерттеу мүмкін болмағандықтан,  олардың сипатының құбылмалы (өзгермелі) болуынан жүк ағынының негізгі бағыттары анықталады: халықаралық (қиыр шығысқа және ТМД елдеріне) және республикаішілік. Өкіл-жүктер өңірлік статистика органдары қызметкерлерімен бірге есеп беретін кәсіпорындармен іріктеледі. 

Автомобиль көлігінде қатынас түрлері мен жүк ағындары әр алуан болғандықтан, байқауда тасымалдың барлық мүмкін бағыттары қамтылады: халықаралық (қиыр шығысқа және ТМД елдеріне), республика ішілік, қалалық және қала маңылық. Жүк түрлері бойынша автокөлік кәсіпорындарының табыстары туралы деректердің негізінде республика экономикасы үшін маңызды мәні бар жүк типтері іріктеледі. Бұл мұздатылған және тоңазытылған жүктер, мұнай өнімдері, тас көмір, кендер, металдар, ағаш жүктері, құрылыс жүктері, тыңайтқыштар, астық, нан жүктері, өзге де жүктер.

Тарифтер серпінін байқау үшін жүк көлігінің қызметтері түрлерінің тізбесі осы Әдістемеге 1-қосымшада келтірілген.

Екінші кезеңде берілген көлік түрлері тізбесінің, жүк тасымалының қатынастары (бағыттары) және жүк түрлерінің негізінде жүйелі статистикалық зерттеуге жататын жүк көлігі өкіл қызметінің өңірлік жиынтығы қалыптастырылады. Орындарда тарифтерді тіркеу үшін өкіл-қызметтерді іріктеу бекітілген «Тарифтер серпінін байқау үшін заңды тұлғаларға арналған жүк көлігінің қызметтері және жүк түрлерінің анықтамалығына» сәйкес жүргізіледі.                  

Анықтамалық экономикалық қызмет түрлерінің мемлекеттік жалпы жіктеуішіне (ЭҚЖЖ), Еуропалық қоғамдастыққа арналған NACE халықаралық стандартының аналогы және экономикалық қызмет түрлері бойынша өнімдердің жіктеуішіне (ЭҚТӨЖ, СРА аналогы) негізделген қызмет көрсету ведомстволық статистикалық жіктеуішіне сәйкес жүйеленген. 
        Тарифтерді байқау үшін өкіл-қызметтерді іріктеудің негізгі қағидаты кәсіпорын бойынша баға серпінінің сипаттамасы үшін олардың өкілдігі болып табылады.

Өкіл-қызмет тізбесін қалыптастыруда келесіні басшылыққа алу қажет: 


кәсіпорында іріктелген жүктің нақты түрлері жүк тасымалының жалпы көлемінде едәуір үлес салмағын алуы тиіс; 


байқауға іріктеліп алынған жүк түрлері күнтізбелік жыл ішінде біршама тұрақты тасымалдануы тиіс;


іріктелген маршруттардың бар қатынастарында жүк ағындары болуы тиіс; 


байқауға әрбір іріктелген жүк түрінде оларды тасымалдау қашықтықтығын сипаттайтын айрықшалауы, пайдаланылатын көлік құралының (автомобилінің) типі (маркасы) болуы тиіс; 


тарифтердің олар бойынша шамасы туралы деректер екі кезеңде де салғастырмалы болуы тиіс.

Бағалық статистикалық байқау үшін өкіл-тауар жүк тасымалында айтарлықтай үлес салмағын алатын, кең тараған жүк түрі болатындықтан, байқауда мынадай категорияларға жататын жүк түрлері қамтылмайды:


қауіпті жүктер, өзіне тән сипаттары адамдар, жануарлар өлімінің себебі, жарақаттануы немесе науқастануы, жарылыс, өрт, мүліктің бүлінуі немесе жойылуы, қоршаған табиғи ортаға зиян келтіру болып табылуы мүмкін жүктер.


тез бұзылатын жүктер, шектеулі жарамдылық мерзімі бар және тасымалдау мен сақтаудың ерекше шарттарын талап ететін жүктер. 

Агрегаттаудың барлық деңгейлеріне есептелген индекстердің дұрыстығы   іріктелген өкіл-қызметтердің дұрыстығы мен репрезентативтілігіне тәуелді. 


Базалық кәсіпорында жүк тасымалының әрбір түрінде бірнеше нақты өкіл-қызметтер көрсетілген болуы тиіс, бұл жүк көлігі жұмысының тұрақсыздығынан және тасымалданатын жүк ассортиментінің ауысуынан туындайтын, тарифтер индекстерінің есептеулеріндегі бұрмалаушылықтарды болдырмауға мүмкіндік береді.

Жүк көлігінің іріктелген өкіл-қызметтері және олардың сипаттамалары жыл ішінде өзгеріссіз қалуы керек. Бұрын іріктелген өкіл-қызметтерді қайта қарау және ауыстыру жыл басында жүзеге асырылады, бұл сламақтау схемасының өзгеруіне байланысты. Кейбір жағдайларда, баға қатарының (маршруттың жойылуы, жүктің осы түрінің жоғалуы) үздіксіздігін сақтау үшін жыл ішінде оларды ауыстыруға болады. 

4. Тарифтерді тіркеу
    Байқау үшін іріктелген жүк көлігі қызметтерінің тарифтері туралы алғашқы статистикалық ақпаратты ұсыну базалық кәсіпорындардың жалпымемлекеттік статистикалық байқаудың статистикалық нысанын толтыруы арқылы ай сайын жүргізіледі. Есептерді толтырудың негіздемесі жүкті жеткізу бойынша көлік операцияларын жүзеге асыру фактісін растайтын, алғашқы есептік құжаттаманың деректері (көлік жүкқұжаты, коносамент, ілеспе тізімдеме және басқа да тасымалдау құжаттары), сондай-ақ тасымал көлемі, мерзімі, сапасы, көлік құралдарын беру шарттары және жүктерді тасымалдауға беру және өзге де шарттар анықталған жүк тасымалын ұйымдастыру туралы әртүрлі шарттар болып табылады.


Тарифтер айдың 15-ші жұлдызындағы жағдай бойынша тіркеледі. Егер белгіленген күні базалық кәсіпорында жүк тасымалы жүзеге асырылмаса, онда есепте жақын арадағы күндерде қызмет көрсетілген тарифтер туралы деректер келтіріледі. Тұтынушы көлік кәсіпорнының қызметіне төлеген немесе есепті күні  қолданыстағы жүк тасымалын ұйымдастыру туралы тарифтер мен шарттарды бекіту туралы бұйрыққа сәйкес іс жүзіндегі (шартты) тариф тіркеледі. 


Тариф қосылған құнға салықсыз теңгемен көрсетіледі. Тарифтерді АҚШ долларында және басқа да тұрақты валюталарда белгілеуде, оларды қайта санау тасымалдау жүргізілген күніне Қазақстан Республикасының Ұлттық Банкі бекіткен валютаның ресми бағамы бойынша жүзеге асырылады. 

Тарифтер қызметті есепті кезең ішінде олардың салғастырмалығын қамтамасыз ету үшін сәйкестендіруге мүмкіндік беретін, алдын-ала белгіленген айрықшалаулары бар нақты өкіл-қызметтерге тіркеледі. Жүк көлігіндегі өкіл-қызмет деп тиісті көлік түрімен белгілі бір (тіркелген) қашықтыққа белгілі бір қатынаста нақты әр алуан жүктің іріктелген түрінің бір тоннасын тасымалдау  ұғынылады. 
Тіркелген тарифтердің салғастырымдылығының негізгі қағидаты –тарифтің шамасы (тасу төлемі немесе тасымал құны) мен олардың құрамын анықтайтын, сипаттамаларының арасындағы елеулі айырмашылықтардың болмауы. Егер тарифтер бір тасымалдау жағдайында және бір бағытта тасымалданатын жүктің ассортиментті түріне тіркелген болса, олар екі кезеңде салғастырымды деп саналады. 

Жүк көлігі кәсіпорындарының қызметі тұтынушылардың оларға көрсетілетін қызметтерге сұранысының ауытқуына және жүк көлігінің жекелеген түрлері жұмысының маусымдылығына жиі байланысты болмайды. Бұл іріктелген өкіл-қызмет бойынша тарифтер туралы жүйелі ақпаратты алуды қиындатады. Осыған байланысты жыл ішінде жүк көлігі қызметтерінің уақытша жоқ тарифтерін ауыстыру (қоса санау) қажеттілігі туындауы мүмкін.

Есептелетін индекстердің серпінді қатарының үздіксіздігін қамтамасыз  ету үшін уақытша жоқ баға ақпаратын қоса есептеудің мынадай әдістері пайдаланылады: 

соңғы (алдыңғы) тіркеу тарифін пайдалану; 

жүктің басқа (осыған ұқсас) түрі немесе маршруты бойынша тарифтердің өзгеруінің есепті кезеңінде қалыптасқан соңғы тіркеудегі тарифті түзету жолымен алынған «шартты тарифін» есептеу. 
бұрын іріктелген жүктің (маршруттың) түрін болмаған түріне тұтынушылық сипаты бойынша жақын түрге ауыстыру.

Болмаған нақты тарифтің осы немесе өзге ауыстыру әдісін қолданудың алдында тарифтер серпінін мұқият экономикалық талдау керек.

Бір өкіл-тауарды басқасына ауыстыру жылдың басында жүргізіледі. Ерекше жағдайларда, есепті жыл ішінде баға қатарының үздіксіздігін сақтау үшін шығып қалған өкіл-тауардың орнына жаңасын енгізуде көлік кәсіпорны есепті, сондай алдыңғы айлардың тарифтерін хабарлауы тиіс. 

5. Тарифтердің индексі үшін салмақтау схемасын қалыптастыру
Жүк көлігі қызметтерінің тарифтері индекстерін құру кезеңдерінің бірі оның көмегімен қолданылатын сыныптамаға сәйкес оларды төменгі деңгейден жоғары деңгейге агрегаттау жүзеге асырылатын, салмақтаудың (салмақ құрылымы) стандартты схемасын қалыптастыру болып табылады.
Салмақтау схемасы тұтастай республика және әр өңір бойынша орталықтандыра қалыптастырылады. Көліктің әртүрлі түрлерімен жүктердің тасымалы үшін тарифтер индекстерін есептеуге пайдаланылатын салмақтау схемасын қалыптастыру үшін ақпараттық негіз базалық деп қабылданған белгілі бір жылдағы қолданыстағы бағалармен (тарифтермен) жүк тасымалы бойынша өздері көрсеткен қызметі үшін көлік кәсіпорындарының алған табыстары туралы мемлекеттік статистикалық байқау деректері болып табылады.  

Әр өңір бойынша жүк тасымалының түрі мен бағытының үлес салмағына байланысты, бұдан әрі қатынас пен жүктің түрлері бойынша бөлінетін көлік қызметінің түрлеріне бөлінген құндық деректер бар. Өкіл қызметтер және қатынас түрлері бойынша алынған құндық деректер көлік түрлері, жүк тасымалының бағыттары мен жүк түрлері бойынша республика бойынша жинақталады.

Жүк көлігі қызметтері тарифтерінің индексі үшін қалыптастырылған салмақтау схемасы ұзақ уақыт бойы (жыл немесе одан көп) пайдаланылады. Сонымен бірге жылдан жылға көлік түрлерінің арасындағы көрсетілген қызметтерден түскен табыстардың арасалмағы жүк тасымалындағы көлемдердің әртүрлі болуынан белгілі бір өзгерістерге ұшырайды. Жүк тасымалының табыстары құрылымының едәуір ауытқушылықтары жағдайында салмақ схемасы ағымдағы кезеңге біршама жуық кезеңге ауыстырылады. Құндық деректерді толық ауыстыру қазіргі уақыттағы және базалық деп алынған кезеңдегі жүк тасымалынан түскен табыстардың едәуір құрылымдық сәйкессіздігі шамасына қарай жүзеге асырылады. 

6. Жүк тасымалдау тарифтерінің индексін есептеу
Іріктеме жиынтықтың элементтерін қамту дәрежесіне байланысты жүк тасымалдаудың жеке, топтық және жиынтық индекстерін есептеу жүргізіледі. 

Жеке индекстерді есептеу сын сәттегі статистикалық байқау нысандарында жазылған шамалардың негізінде жүзеге асырылады және мынадай формула бойынша жүргізіледі:  

Jnj - жеке индекс;

Pnj – есепті кезеңдегі өкіл-қызмет тарифі;

P(n-1)j – алдыңғы кезеңдегі өкіл-қызмет тарифі.

      Жүк тасымалдау тарифтерінің жиынтық (топтық) индекстері агрегацияның түрлі дәрежелерінің топтары бойынша есептеледі: жүк түрлері немесе жүк тасымалының бағыттары бойынша; жүк көлігінің түрлері бойынша; тұтастай жүк көлігі бойынша.   
      Агрегацияның неғұрлым жоғары деңгейдегі көлік қызметі тарифтерінің индексін есептеу үшін салмақтаудың тұрақты схемасы арқылы салмақталған, тарифтердің өзгерісіне тізбекті байқаудың негізінде индектерді есептеуге мүмкіндік беретін, Ласпейрес түрлендірілген формуласы пайдаланылады.  


   I – біршама базистiк есепті кезеңдегі жүк көлiгі қызметтері тарифтерінің индексi; 

   
[image: image3.wmf]j

n

j

n

P

P

)

1

(

-

  -қызмет түрі тарифтерінің жеке индексi; 

     P0Q0 – агрегаттауға арналған стандартты салмақ ретінде қолданылатын базистiк кезең бағаларындағы жүк көлiгі қызметтерiнiң құны; 

 Pn-1Q0        - есепті кезеңдегі жүк көлiгі қызметтерiнiң құны, мұнда

        Өткен жылғы тиісті кезеңге (ай, тоқсан, өспелі қорытындысымен кезең) тарифтер индексін қалыптастыру базистік әдіспен жүзеге асырылады. Жүк көлігі қызметтеріне тарифтер индекстерін есептеу бірыңғай базалық кезең арқылы жүзеге асырылады. Базалық кезең әрбір бес жылда өзгеріп отырады, 2011-2015жж., 2010ж. желтоқсан және т.б.  
Өткен жылғы тиісті кезеңге есепті жылғы тарифтердің айлық индекстерін есептеу есепті кезеңнің осы индекстік қатарындағы тарифтердің айлық индексін өткен жылғы осы қатардағы тарифтердің айлық индексіне бөлумен, тиісті кезеңге – есепті жылғы индекстік қатардағы салыстырмалы кезең бағалары индекстерінің сомасын өткен жылғы немесе өткен кезеңдегі осы индекстік қатардағы бағалар индексінің осыған ұқсас сомасына бөлумен жүзеге асырылады.        

Jpt – өткен жылғы тиісті айға есепті жылғы  t  айы тарифтерінің индексі; 

Jptn – n есепті жылғы t айы тарифтерінің индекстік қатардағы индексі; 

J pt(n-1) – (n-1 ) өткен жылғы t айы тарифтерінің индекстiк қатардағы индексi.

Өткен жылғы тиiстi кезеңге өспелi қорытынды тарифтерінің индекстерi салыстырмалы кезеңнің индекстік қатары тарифтерінің айлық индекстері сомасын өткен жылғы айлық индекстердің осыған ұқсас сомасына бөлумен анықталады.

    Jp – ағымдағы жылғы қаңтар-желтоқсандағы тарифтердің индексі өткен жылғы қаңтар-желтоқсанға; 

   Jpn1, Jpn2, … Jpn12 – индекстік қатардағы есепті жылғы қаңтар, ақпан... желтоқсандағы тарифтер индексі; 

  J p(n-1)1, J p(n-1)2,…, J p(n-1)12 – индекстік қатардағы өткен жылғы қаңтар, ақпан... желтоқсандағы тарифтер индексі; 

      Өткен  тоқсанға тоқсандағы тарифтердің индекстерi бақыланатын кезеңге кіретін индекстік қатардағы тарифтердің айлық индекстері сомасының өткен кезеңдегі тарифтердің айлық индекстері сомасына қатынасы ретінде есептеледі. 

 Jpk – I тоқсанға II тоқсандағы тарифтердің индексi; 

Jpn1, Jpn2, Jpn3 – индекстік қатардың есепті жылғы қаңтар, ақпан, наурыздағы  тарифтерінің индекстерi; 

Jpn4, Jpn5, Jpn6 – индекстік қатардың есепті жылғы сәуір, мамыр, маусымдағы  тарифтерінің индекстерi. 
	
	Жүк көлігі қызметтеріне тарифтер индексін құру әдістемесіне

1-қосымша


	
	


Тарифтер серпінін байқау үшін

 көлік түрлері бойынша жүк түрлерінің 

тізбесі 
	Көлiктiң түрi


	Жүктiң түрі

	ҚСЖ бойынша

 код*


	Өкіл-қызмет


	Жүк көлiгі
	
	Х200
	

	Темiр жол көлiгi 

 
	Мұнай өнімдері

Тас көмір

Кен

Қара металдар

Орман жүктері
Құрылыс жүктері

Цемент

Нан жүктері

Астық


	49.20.1

49.20.12.200.00

49.20.16.100.00

49.20.16.300.00

49.20.16.410.00

49.20.16.600.00

49.20.16.700.00

49.20.16.710.00

49.20.16.900.00

49.20.16.910.00
	1000 кмге жүктiң бiр тоннасын тасымалдау  

 

	Автомобиль көлiгi 
	Мұздатылған және тоңазытылған жүктер

    Мұнай өнімдері

Өзге де сұйық немесе салмақтағы газ тәрізді жүктер 

Тас көмір

    Темір кені

   Түсті металдар кені             

    Қара металдар

Қара металл сынығы

Орман жүктері

    Құрылыс жүктері

Химиялық  және минералдық  тыңайтқыштар

 Астық

 Өзге де нан жүктері

 Өзге де жүктер

    Жабдықтар

 Автомобильдер

Тұтыну тауарлары
     Басқалар


	49.41.1

49.41.11.000.00

49.41.12.100.00

49.41.13.100.00

49.41.15.100.00

49.41.15.310.00

49.41.15.320.00

49.41.15.410.00

49.41.15.420.00

49.41.15.600.00

49.41.15.700.00

49.41.15.800.00

49.41.15.910.00

49.41.15.990.00

49.41.19.900.10

49.41.19.900.11

49.41.19.900.12

49.41.19.900.13

49.41.19.900.19
	Бір тонна жүкті белгілі бір қашықтыққа тасымалдау немесе автомобильдің бір сағат жұмысы 


	Әуе

көлiгі
 
	     Контейнерлерде жүктер
     Почта 

     Өзге де жүктер
	51.21.1

51.21.11.000.00

51.21.12.000.00

51.21.13.000.00
	Бір тонна жүкті белгілі бір қашықтыққа тасымалдау 


	Iшкi су

көлiгі 

 
	Мұздатылған және тоңазытылған жүктер
   Мұнай өнімдері

Өзге де сұйық немесе салмақтағы газ тәрізді жүктер

Тас көмір

    Темір кені

   Қара металдар

  Орман жүктері

    Құрылыс жүктері

    Астық          
	50.40.1

50.40.11.000.00

50.40.12.200.00

50.40.13.000.00

50.40.19.110.00

50.40.19.131.00

50.40.19.141.00

50.40.19.160.00

50.40.19.170.00

50.40.19.191.00
	Бір тонна жүкті белгілі бір қашықтыққа тасымалдау 


	Теңiз көлiгi  
	Мұздатылған және тоңазытылған жүктері

    Мұнай өнімдері

Өзге де сұйык немесе газ тәрізді жүктер көптеп

Тас көмір

    Темір кені

    Қара металдар

    Орман жүктері
    Құрылыс жүктері

    Астық        
	50.20.1

50.20.11.000.00

50.20.12.200.00

50.20.13.000.00

50.20.15.100.00

50.20.15.310.00

50.20.15.410.00

50.20.15.600.00

50.20.15.700.00

50.20.15.910.00
	Бір тонна жүкті белгілі бір қашықтыққа тасымалдау 


	 Құбыр көлiгi 
	Тазартылмаған немесе тазартылған мұнайды  тасымалдау

Табиғи газды  тасымалдау

	49.50.1

49.50.11.100.00

49.50.12.000.00
	Бір тонна мұнайды айдау
1000 текше м.газды айдау



*Қызмет көрсетулердің статистикалық жіктеуіші
	
	Жүк көлігі қызметтеріне тарифтер индексін құру әдістемесіне

2-қосымша


	
	


Өңірлер бойынша тарифтер серпінін байқауға 

іріктелген жүк тасымалы қатынастарның тізбесі
	
	өңірлік  өкiлдiгі
(«+-» байқауға енгізілген, «-»-құбылыс жоқ)


	
	Ақмола
	Ақтөбе
	Алматы
	Аты

рау
	Батыс Қазақстан
	Жамбыл
	Қараған

ды
	Қостанай

	Темiр жол көлiгi 

     Халықаралық қатынас ТМД елдеріне

     Қалааралық қатынас
(республика ішінде)
	
	
	
	
	
	
	
	

	Автомобиль 
көлiгi 
	+
	+
	+
	+
	+
	+
	+
	+

	     Халықаралық тасымалдау     ТМД елдеріне
	
	+
	+
	+
	+
	
	+
	+

	     Халықаралық    тасымалдау    
ТМД-дан тыс елдерге
	
	+
	+
	+
	
	
	+
	

	     Қалааралық қатынас
     (республика ішінде)
	+
	+
	+
	+
	+
	+
	+
	+

	     Қаламаңылық қатынас
	+
	+
	+
	
	+
	+
	+
	+

	    Қалалық қатынас
	+
	+
	+
	+
	+
	+
	+
	

	Әуе
 көлiгі
	
	
	
	+
	
	
	+
	

	     Халықаралық тасымалдау        ТМД елдеріне
	
	
	
	+
	
	
	
	

	     Халықаралық тасымалдау     
ТМД-дан тыс елдерге
	
	
	
	+
	
	
	
	

	     Қалааралық қатынас
(       (республика ішінде)
	
	
	
	+
	
	
	+
	

	Iшкi су көлiгі
	
	
	
	
	+
	
	
	

	Халықаралық тасымалдау        ТМД елдеріне
	
	
	
	
	
	
	
	

	     Қалааралық қатынас
     (республика ішінде)
	
	
	
	
	+
	
	
	

	Теңiз 
көлiгi  
	
	
	
	
	
	
	
	

	     Қалааралық қатынас
     (республика ішінде)
	
	
	
	
	
	
	
	

	Құбыр
көлiгi
	
	
	
	+
	
	
	
	

	     мұнай айдау
	
	
	
	+
	
	
	
	

	     табиғи газды айдау  
	
	
	
	
	
	
	
	

	
	
	
	
	
	
	
	
	

	
	Қызылорда
	Маңғыстау
	Оңтүстік Қазақстан
	Павло
дар
	Солтүстік Қазақстан
	Шығыс Қазақстан
	Астана қаласы
	Алматы
қаласы

	 Темiр жол көлiгi

     Халықаралық қатынас ТМД елдеріне

     Қалааралық қатынас
     (республика ішінде)
	
	
	
	
	
	
	+

	

	     Автомобиль көлiгi
	+
	+
	+
	+
	+
	+
	+
	+

	     Халықаралық тасымалдау    ТМД елдеріне
	
	
	+
	+
	+
	+
	+
	+

	     Халықаралық    тасымалдау  
ТМД-дан тыс елдерге
	
	
	
	+
	+
	
	+
	+

	     Қалааралық қатынас
     (республика ішінде)
	+
	+
	+
	+
	+
	+
	+
	+

	     Қаламаңылық  қатынас
	+
	+
	+
	+
	+
	+
	+
	+

	    Қалалық қатынас
	
	
	+
	+
	
	+
	+
	+

	     Әуе  көлiгі
	
	
	+
	
	
	+
	+
	+

	     Халықаралық тасымалдау ТМД елдеріне
	
	
	+
	
	
	
	+
	+

	     Халықаралық тасымалдау  
ТМД-дан тыс елдерге
	
	
	
	
	
	
	+
	+

	      Қалааралық қатынас
     (республика ішінде)
	
	
	+
	
	
	+
	+
	+

	Iшкi су көлiгі
	
	
	
	+
	
	+
	
	

	    Халықаралық

    тасымалдау ТМД елдеріне
	
	
	
	+
	
	
	
	

	     Қалааралық қатынас
     (республика ішінде)
	
	
	
	
	
	+
	
	

	Теңiз 
 көлiгi  
	
	+*
	
	
	
	
	
	

	     Қалааралық қатынас
     (республика ішінде)
	
	
	
	
	
	
	
	

	Құбыр
көлiгi
	
	
	
	+
	
	
	+
	+

	   мұнай айдау 
	
	
	
	+
	
	
	
	+

	   табиғи газ айдау  
	
	
	
	
	
	
	+
	


* – байқауға жоспарланады 

